
Herzlich  
 willkommen    

zur Mundartmesse 
in der Pfarrkirche 

St. Johannes Baptist 
zo Nidegge am 08.02.2026 um 9:30 Uhr 

 
Wenkbüggelzunft Nideggge 

Pastuur: Ralf Linnartz 
De Musik mät de Orjanis Norbert Hilber un sing Orjele 

Bejleitet vum Kerchenchor St. Johannes -Baptist 

Enzoch:  (Musik: wir sind die Eingebornen von Trizionesien) 
Mir senn hehenn jekumme; dohn de Herjott iehre, 
halleluja, sengt hajuja on maat met! 
Mir wolle allzesamme jezz de Mess he fiere, 
halleluja, sengt hajuja un maat met! 
Mer senn zwar Fastelovensjeke, 
donn jioar laache; andere necke. 
Mer senn hehenn jekumme für de Hiar ze ihre, 
halleluja, sengt hajuja un maat met! 

 

Bejrüßung 
 
Pastuur: Mir fange die Messe an met dem Krüzzzeche. 

Mir senn he zesamme: 
de Löck: Em Name von Jott, ossem Vatte un Jesus, sengem Sonn  

un vom Heilije Jeist. 

Pastuur:  Die Freud un de Fredde von Jesus, es met üsch! 
De Löck: Un met dengem Jeis 
 
Einladung zum Schuldbekenntnis 
 
Pastuur: Op däm Wääsch zom joode Lävve zu blieve es net e su einfach! 

Als Mensche komme mir net oss ossere Huck eruss. 
Mir sen Engelsche un Bängelsche! 
Dozo wollen mir stohn: Jo suu ess et! 
Doröm: Sedd esu joot un doht met mir zesamme ihrlichen Häzzens 
dat Schuldbekenntnis spreiche: 
 

Schuldbekenntnis: 
 
de Löck: Ich senn net esu, leeve Jott, wie du mich hann wells. 

Ich weeß, dat ich joot senn soll. 
Ävve wat brenge ich op de Been? 
Ich dohn, als käm ich ohne dich zerääsch 
on stiffte bloß Onheel on Onfredde. 
Manchmol senn ich ene richtije fiese Möpp; 
Du kanns net zefredde senn met mir, 

dat jestohn ich enn, leeve Jot, 
un bekenne dat och üsch Bröder on Schwestere. 
Ich senn on wor off ene Necksnotz 
un dat deht mir sieh leet. 
Doröm bitten ich dich, leev Motte Joddes, 
üsch Engel on Hellije, für mich zu bedde, 
dat de Herrjott mir verzeiht 
on mich wedde en de Ärm höllt 
wie en Motte ihr Kenk. Amen 

 
Pastuur:  Un wo mir eng un ängstlich senn, wollen mir oss Häzz janz wegg 

maache für die Leev von osserem Herrjott, von Jesus! 
Ossere Jott ess die Leev un dat Erbame; 
Her well oss die Schold verjävve un oss Häzz frei un wegg 
maache für die Lee. 

de Löck: Amen 

Gloria 
 
de Löck: (Melodie: Ein Haus voll Glorie schauet. ...) Mir senn fidele Jecke  

on laache, hann vell Freud. 
Wenn mir et Diier ens jöcke 
Hätt os noch nie jereut. 
Hiar, mir loave Dich, Hiar mir iehre Dich. 
Zeesch os de richtije Wääsch, dann kumme mir zerääsch! 
On ess de Sturm am wüte, 
de Bletz schläät bei Dir enn. 
De Hiar en senge Jüte, 
witt emme bei Dir senn. 
Hiar, mir loave Dich, Hiar mir priese Dich. 
Loss oss en dengem Huus doch fenge Freud und Trues! 
 

Jebäät vum Daach: 

Pastuur Hiar ossere Jott! 

DU wells oss emme wedde dat volle, jelengende Lävve schenke   

Et deht dich freue, wenn mir en Freundschaff met Dir un als Mensche 

zesamme lävve. 

Jesus hätt jezech, wie dat jeeht. Wie ER wollen mir die Welt om oss 

erömm hell maache döresch die Leev un die Freud, die mir schenke. 

Hälep oss dobei! Doröm bädden mir dich Vatte, dörch Jesus Chrestus, 

ossere Brode un Häär. Amen 

 

Lesung: Philipperbrief  4,4-7 

Lektor-Ebi:  Hürt die Lesung os dem Philippebreef: 
Doot üsch von Häzze öwe unser Herrjott freue. Mer kann et net off 

jenoch saare: Doot üsch freue! Dat ihr joot sitt, mösse de Mensche  

ze spüre krije. Ihr weßt et doch: Der Här es noh. Vör allem doht üsch 

net jeck maache von Sorje öm et Lävve. Nee, lott komme, wat kütt. 

Ävve wann ihr der Här anrooft un zo em bädde doht, dann dankt em 

un saht ehm, wat üsch fählt. Un hä will üsch Fredde en et Hätz 

schnenke, dä huh we övver all dat erusjeht, wat mer sich usdenke 

kann.  

Lektor-Ebi: Dat worre Wöart von osserem lebendije Jott. 

de Löck:  Mir danke Dir dofüür! 

Chor: Du bes dä Jott (Melodie: Du bist die Stadt; Bläck Föös) 

de Löck Refrain: 
Du bes dä Jott, op dä mir all he stonn, 
Du häss et us als Pänz schon anjedonn. 
Mewr senn jo allemol en denger Hand, 
sähn och de Löck en desem Eifelland. 

Text: 
Loavt dä Hiär, met Jersang doch all, 
Du bess jütig on juht 
nemm ons all an die Boot, 
Hück senn mir al en dengem Huus 
on bedde: Jott es jruß! 

Refrain: 

Evangelium: Matthäusevangelium 5, 13-16 

Pastuur: Der Hiar ess met Üsch 

de Löck: Un met dengem Jeis 

Pastuur: Us dem hellije Evanjelium von Jesus, wie et os Matthäus 

opjeschrewe hät: 

de Löck: Iehre wolle me dich, o Hiar! 

Pastuur: Jesus hätt zo senge Jüngere dat jesaaht: „Ihr sett dat Salz für de Welt! 

Wenn dat Salz seng Kraff verliehre deht, womet kann et die Kraff 

wedde kreehn? Dat jelenk net mieh. Dat kann me ze nex mieh 

jebruche! Dat schläert jewuddene Salz widd weg geworepe un de 

Mensche dohn drop trädde! 

Ihr sedd dat Leeht für de Welt! En Stadt, die op enem Beresch litt, 

kann nett verborje blieve, die widd net öwersehn!  

Och deeht me net en Öhllamp aahn maache un stellt die Lamp dann 

onge ne Ämme. 

Em Jäjedeehl: Me stellt die Öhllamp op der Luerte, domet se noch 

mieh Liert en däm Huus jitt!  

Jenau suu soll et bei üsch senn: Och üer Leeht moss vüür de Löck 

luerte! Die sollen dat Joode, dat ihr dooht och seehn un däwäjen  

üüre leeven Vatte em Hemmel priese! 

Dat Hellije Evanjelium von Jesus Christus soll os em Jlauben stärke! 

de Löck:  Osem Herjott sei Lob un Dank 

Prädisch 

de Löck Ich jlööve an osem Herjott, ose Vatte, der de Hemmel on os Äerd us 

nex jemaat hätt, on an senge leeve Sonn, ose Hiar Jesus Christus Hiä 

ess op de Äerd jekomme durch de Hellije Jeis, von de seelije Juffer 

Maria jeboore. Onge Pontius Pilatus hätte jeledde on ess an et Krözz 

jeschlaare wudde. Donoh ess er jestorve on bejrave wudde on ess  

eraf jejange en et Dudderich. Ävve am dreede Daach ess hä van de 

Duude operstange on met Triumpf en de Hemmel heem jejange. Do 

setz hä jetz als räächte Hank bei sengem Vatte. Von do kütt hä öm 

Jericht ze haale övve all Mensche. Ich jlöve an de Hellije Jeis, an os 

katholische Kerch, dat mer mett all de Hellije Jott jood Fröngde 

wädde, dat os Söngde on Fähle vejävve wädde, dat de Duude uss de 

Jräve opstohn on dat me all zesamme met ossem Hiar iewisch lävve! 

Fürbädde 

Mathias:  Levve Jott! Wie Du weeß, dohn mir zo Zeck jöot Fastelovend fiere. 

Öwe de janze Saach wolle mir net vejesse, dat et veil ze veil Men- 

sche jitt, dänne et net su joot jeht wie ons, die net jenoch ze Esse on 

ze drenke hann, die schlemm Naturkastatrophe erlävve mösse. 

Döröhm roofe mir Dir zo: Helep dä ärm Löck op de janze Welt! 

de Löck: Levve Jott, loss et all Löck jot john! 

Wolf: Levve Jott, an fass jedem Dach erläve mir, dat irjendwo op de Äerd 

Kreesch ess on Löck jruuß Leed hann, on doröm roofe mir Dir zo:  

Loss Fredde op de janze Welt enkeere, domet nie mieh enne  

Mensch enne andere Mensch duut schüüß ode e Leed aandeht! 

de Löck: Levve Jott, Loss et ahl Löck jot john! 

Mathias: Levve Jott, Du häs selevs jesaat: Loss all Kenge zo me komme! Avve 

veel Kenge op de Äerd lävve en schlääte Verhältnisse. Doröm roofe 

mir Dir zo: Levve Jott mach dat all Pänz op de janze Welt joot vesorch 

senn, beschötz ooch die Äldere, de Famelje, domet se fruh senn on 

van Häzze laache könne! 

de löck: Levve Jott, loss et all Löck joot john! 

Wolf: Levve Jott, en de Zeck, wo mir Fastelovend fiere, lehn viel Löck krank 

em Bett on han of stärke Pengk. Manche wesse, dat se nie mieh 

rischtisch jesongk wädde. Doröm roofe mir zo Dir: Erbärm Dich all de 

Kranke, dohn se trööste, neem all de Pengk fott on maach se wedde 

jesongk. Wenn et net mieh jeht, holl se zo Dir en de Hemmel. 

de Löck:  Levve Jott! Loss et ahl Löck joot john! 

Mathias:  Levve Jott, höck wolle mir janz besondersch an die verstorvene Mit- 

jlieder van de Vereine, der Familijeanjehörige on ehemalije Fröngde, 

an all Nideggene denke, die alt vüropp jejange senn. Doröm roofe mir 

zo Dir: Lewe Jott, vejävv de Vestorvene ihr Dohn op de Äerd on loss se 

Rouh fenge en dengem Fredde! 

de Löck: Levve Jott! Jo su soll et seen! 

Wolf: Levve Jott, die Fürbitte drare mir an Dich eraan en de Hoffnung, dat et 

wuahr witt. Mir wesse äwe ooch, dat Du alles em Vüruss bestemp 

häss. Doröm sare mir met de Wüat van dengem Sonn Jesus: Net wie 

mir welle, sondern wie Du et bestemps. 

de Löck Jo su soll et senn! 

Jabenbereitung 

Unsre levve Jott (Melodie: Dä kölsche Pass, Höhner) 

Chor:  Wer en Nidegge jebore es, jo he an de Rur,  

dä pries dä Herjott janz laut en Moll on en Dur! 

Denn dä Herjott es joot, es em Wing on em Bruud, on hä hüürt dich 

doch ahn, on hä helpt en d'r Nuut. 

Refrain: 
De Löck: Onsre levve Jott, nemm die Söngde fott  

Janz ejal, woher du och küss, janz ejal wat de häss oder bess 
onsre levve Jott, nemm die Söngde fott.  
On wenn du he bei em bes, jo, dann helep er Dir jevvess: 

Chor: Drenk met em us sengem Kelch, 

orijinal on unverfälscht.  

Denn der Herjott es von Dir ne Fan, 

sing: Hallejuja, on Du küss en d‘r Hemmel eren: 

Refrain: 

De Löck: Onsre leeve Jott…….. 

Jebätt öwe de Jaben 

Pastuur Vatte em Hemmel, mir brenge dir, wat du sälevs oss at jeschänk  

häss: Bruut, Wasse un Weng, ävver och Spaß, Freud un Hoffnung, 

Sorsch, oss Truer un Angs, oss sälevs un all die, die oss am Häzze lije. 

Nämm all dat aan, wat mir für de hellije Fiehr parat jemaat han un  

do et wandele, domet mir ding Kraff, die emme wedde neu Lävve 

schenk, awjäwe könne. Doröm bädde mir dörch Chrestus, osserem 

Häär un Brode. 

Männer: jetz die Kapp aff! 

Präfation 

Pastuur Ossere Här es met üsch. 

de Löck Un met dengem Jeis! 

Pastuur: Schenkt Ühr Häzz däm Herrjott 

de Löck Mir hann et alt beim Hiar!! 

Pastuur: Mir wolle dem Hiar Dank saare on bädde: 

de Löck: Jo, dat es rischtisch un joot!! 

Pastuur: Mir danken dir, du hellije, iewije Jott un Vatte, der du op denge Art  

un Wies bei oss bess. En denger Leev bes du bei oss un sorchs dich 

öm jeden von oss. Du roofs oss zesamme als Jemeinschaff, dat mir 

 op die Woad hüüre, an deng Leev jööve un dengem Sonn Jesus, der 

ess der richtije Wääsch! Jesus es die iewije Wohrheit, die wirklich frei 

määht. 

Jesus es dat äschte Lävve un mäht oss wirklich em deefste fruh. 

Doröm jelt et dir, Vatte jetz danke ze saare, für deng Leev dörch 

ossere Hääre Jesus Chrestus. Met all Engele un all Erlüerste wollen 

mir ze denge Ihr jetz senge: 

Sanctus 

Löck und Hellisch, hellisch, helllisch, 
Chor: hellisch ess dä Hiar. 

Hellisch, hellisch, hellisch, 

hellisch ess nuur er. 

Hä dä nie jekomme, 

hä dä emme do 

Hä witt iewisch blieve, 

weal hä emme woar.  

Hellisch, hellisch, hellisch, 

hellisch ess dä Hiar. 

Hellisch hellisch, hellisch, 

hellisch ess nur er! 

HO ess stets allmächtisch, 

dat Weltall ess die Werk.  

Hä kennt jaar kenn Jrenze, 

hä ess joot un stärk! 

Jeheimnis des Jlaubens 

Pastuur Me fiere dat Jeheimnis van osserem Glaube: 

de Löck:  Denge Duud, o Hiar, vekünde mir, Deng Auferstehung priese mir,  

bes Du küss en Herrlichkeet. 

Pastuur Lott mir jetz zesamme bädde,su wie et os de Hiar jeliert hätt: 

Vater Unser: 

De Löck Onse Vatte do ovve, denge Name eß ons hellich. 

Me jehüere zesamme on wade op Dich.  

Wat Du sähs soll jedonn wäede, em Hemmel on op ons Äed. 

Jävv ons Daach füer Daach ons Bruud, on loß ons net en oss Schold. 

Och mi wolle verjävve, wenn angere ons äresch woare. 

Help ons de richtije Wääsch ze fenge on bewohr ons 

vüer all Kottheet. 

Denn deng eß de Kraff on Jewalt bes en Ewigkeet. 

Su soll et senn. Amen. 

Friedensgebet: 

Pastuur: Osse Heär hät ons senge Fredde versprauche wenn  

me ons dröm bemöhje. Fredde kann me äwer net einfach  

hann, dä moß me maache, do moß me jett füer dohn, 

jede Daach neu, emme wedde!  

Dem Hiär senge Fredde soll emme met üsch senn. 

de Löck: On met Dir, et janze Lävve. 

Agnus Dei 

Onse Herrjott jitt ons Fredde (Melodie: Echte Früngde)  

de Löck: Osse Herrjott jitt uns Fredde,  

jidd uns Feidde wie ke Mensch dä jevve kann. 

Osse Herrjott jitt uns Fredde,  

wie nur der Herrjott dä uns jevve kann.  

Fredde, Fredde, Fredde op der Welt  

wöhr su schön, wöhr schöner als vell Jeld.  

Osse Herrjott jitt uns Fredde,  

wie nur hä der jevve kann. 

Kommunion 

Pastuur: Luert he, et Lamm Joddes, et nemmp op sich all Schold van de 
 janze Welt! 

de Löck:  Hiar, ich benn et net wiart, dat Du bei mich küss, äwe e' Wuat van  

Dir mäht Liev on Sie wedde jesonk. 

Chor: Unsere Stammbaum (Bläck Föös) 

Ich wor ne stolze Römer, kom met Caesars Legion,  

un ich benn ne Franzus, ich kom met Napoleon. 

Ich ben Buur, Schreiner, Fescher, Bettler un Edelmann,   

Sänger, Gaukler, su fing alles aan.   

Refrain: 

Su simmer all hee hinjekumme, 

mir sprechen hück all dieselve Sproch. 

Mir han dodurch su vill jewonne. 

Mir senn wie mer sin, mir Jecke am Rhing 

Dat es jet wo mer stolz drop sin. 

Ich ben us Palermo, braat Spaghettis für üch met.  

Un ich cih wor ne Pimok, hück laach ich met üch met.  

Ich ben Grieche, Türke, Jude, Moslem un Buddhist,  

mir all, mir sin nur Minsche, vür'm Herjoot simmer glich. 

Refrain:  

Su simmer all…. 

De janze Welt,su süht et us, 

es bei uns he zo Besök. 

Minsche us alle Länder 

ston bei uns hück an de Thek. 

M'r gläuv, m'r es en Ankara, Tokio ode Madrid, 

doch se schwade all wie mir, 

un söke he ihr Glöck. 

Refrain: …. 

Schlussjebätt 

Pastuur: Jode Vatte un Gott, du häss oss an denge Desch jelade! Du schenks 

oss all dat, wat mir senn un bruche öm en Freud un Fredde als 

Fröngde von dir un medenang lävve ze könne. Mir sare Dir Dank für 

dat, wat du oss wedde jeschenk häss. Jävv, dat mir, jestärk jetz neu  

un besse als Mensche lävve könne medden en de Welt. Doröm 

bädden mir dörsch Chestus, ossere Häär. 

de Löck: Levve Jott, luer op os eraw on dohn os sääne! 

(Melodie: Großer Gott, wir loben Dich) 

Doot de Herjott düschdisch loave, 

füer seng Allmacht on sie Jemööt. 

Dä oss lenk vom Hemmel owe, 

on oss Jecke joot behööt. 

Dat schon lang, alt all die Joar 

weil do osse Aanfang woar. 

Herrjott schötz die Büggel Kenge,  

loss Dir osse Klaaf jefalle.  

Die mir Spass am fiiere fenge,  

die noch döck em Platt he kalle.  

Jönn oss emme  Spass on Freud,  

dat et oss niemols jereut! 

Schlusssäje 

Pastuur: Dä Hiar ess met Üch. 

de Löck: On met dengem Jeis. 

Pastuur: Un der Säjen von osserem alliewije Jott, däm Vatte, däm Sonn 

un däm Heilije Jeiss der soll op üsch eraw komme un bei üsch 

blieve, jetz un all die Zeck un en Ewischkeet. 

de Löck: Jo su soll et senn. 

Pastuur: Dann jooht un läwt der Fredde! 

de Löck:  Jo, dat welle me dohn. 

Dankeswoart van de Wenkbüggele 

Mer freue uus, datt suvell Lück hei hinjefunge han. De Sinn vun 
userem Kareneval ess stets Freud zu hann und zufredde zoo zin. 
Do ess et juut, een ruhig Stund zu hann un noh der Jecken Zick widde 
mit beide Been on de Eerd zu kumme. 
Mer hann versöck, üch die Zick zu jevve und hoffe, et hätt üch jefalle. 
Für unser Zonft danke mer als ierstes dem Pastuur, dat er mitjespillt 

hätt. 

Usser Dank jilt ooch de Fraulück und de Kerls vum Kirchenchor 

St. Johannes Baptist Nideggen sowie dem Organisten und 

Chorleiter Norbert Hilber. 

Pastuur:  Ralf Linnartz 

Chorleitung/ 

Orgelspiel: Norbert Hilber 

Messgestaltung Mathias Büchel, Wolf Dieter Keß  

Mitwirkende Zunftbrüder der Wenkbüggelzunft 

 

De Texte van de Messfeier könnt Ühr met no heem nemme. 

Ussmarsch 


